
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-1058/14.

Dana:27. 11. 2014. godine.

I   Z   V   O   D        I   Z         Z    A    P    I    S    N    I    K   A

Sa dvadesetprve sjednice VI saziva Općinskog vijeća Doboj Jug koja je održana dana 26. 11. 2014. godine ( srijeda ) sa početkom u 16  sati i 30 minuta  u sali Općinskog vijeća u Matuzićima.

Sjednici Vijeća prisutni su vijećnici : Adin Begić, Enes Sprečo, Emira Arnaut, Nijaz Avdić,   Armin Skulić, Mirnes Tukić,  Hajrudin Šečić, Fahir Skulić,  Izudin Aličić i  Eldin Hozić. 
Odsutni vijećnici: Hasan Škiljo koji je telefonskim putem preko Sekretara pravdao svoj izostanak, te Esmir Skulić i Nermin Škiljo.
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić, izvjestioci Edin Hadžić, Beba Razić, Edin Hrvić te Maid Škiljo predsjednik Komisije za budžet , zatim Miralem Begić , Safet Aličić predsjednik Savjeta MZ Matuzići .
Sjednicu je otvorio predsjedavajući Općinskog vijeća  i konstatovao da na sjednici prisustvuje 10 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA DVADESETE SJEDNICE  OPĆINSKOG  VIJEĆA.
B)  VIJEĆNIČKA PITANJA 
Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA DVADESETE SJEDNICE         

     OPĆINSKOG   VIJEĆA
Predsjedavajući je stavio na raspravu, diskusije nije bilo, nakon čega je jednoglasno (10 glasova ZA) donesen slijedeći 

Z   A   K   LJ   U   Č   A   K

Usvaja se Izvod iz  zapisnika sa dvadesete sjednice Općinskog vijeća Doboj Jug .
Tekst Zaključka je sastavni dio zapisnika.
B) VIJEĆNIČKA PITANJA 
Vijećničkih pitanja i inicijativa nije bilo.
Nakon diskusija i usvajanja podtački predsjedavajući je  predložio i stavio na raspravu slijedeći   
D N E V N I   R E D
1. Rebalans Budžeta za 2014.godinu.

2. Nacrt Budžeta za 2015.godinu sa tekstualnim obrazloženje, Nacrtom Odluke o izvršenju budžeta i Nacrtom kapitalnog budžeta za 2015.godinu .

3. Prijedlog Odluke o pristupanju izradi ispravke i izmjene dijela Regulacionog plana „Poslovne zone Karuše“ u općini Doboj Jug.

4. Studija izvodljivosti- Zauzimanje stava Općinskog vijeća po pitanju lokacija, metodologija prečišćavanja otpadnih voda i modela upravljanja budućeg zajedničkog postrojenja za prečišćavanje otpadnih voda za općine Tešanj, Usora i Doboj Jug.

5. Nacrt Odluke o komunalnoj naknadi sa Nacrtom Odluke o utvrđivanju vrijednosti boda komunalne naknade i Nacrtom Programa finansiranja komunalnih djelatnosti za 2015.godinu.

6. Informacija iz oblasti boračko-invalidske zaštite za period od  I – X 2014.godine.

Diskusije o predloženom dnevnom redu nije bilo, nakon čega je  dnevni red za dvadesetprvu sjednicu usvojen jednoglasno ( 10 glasova ZA).
AD-1. Rebalans Budžeta za 2014.godinu.
Uvodno obrazloženje je dao Maid Škiljo predsjednik Komisije za budžet, finansije i ekonomska pitanja i Beba Razić,a u diskusiji po ovoj tački dnevnog reda učestvovali su vijećnik Nijaz Avdić je istakao da Rebalans sadrži dosta dobrih stvari, ali osvrnuo se na pojedine stavke kao što su naknade plaća za plaćeno odsustvo,materijal i usluge za popravke, reprezentaciju, ostale stručne usluge, transfer za kulturu i Sportski savez, transfer za izbore, elem.nepogode i ekologija, članarina REZ-a, izdaci RVI i porodicama poginulih i stipendije. Zatražio je da se za kulturu i Sportski savez ne umanjuje nego da se isplati planirani iznos i da se sredstva za sva sportska udruženja idu preko Saveza, a ne pojedinačno klubovima. 
Vijećnik Izudin Aličić se kroz diskusiju osvrnuo na stavke kao što su prihodi od iznajmljivanja poslovnog prostora,ko upravlja imovinom domova kulture, rente, primljene namjenske donacije,podbačaj u kapitalnim primicima, primici od Kantona, diobeni bilans, tekuća budžetska rezerva, isplata regresa za uposlene, putni troškovi, dnevnice za službena putovanja, stavke goriva nema obrazloženja da li je to efekat ušteda ili nešto drugo, informisanje, stručne usluge nije problem u iznosu, te je  pokrenuo da se stimulišu magistarski rad i izdavanje knjiga, nema informaciju da li se to isplaćuje, transfer za kulturu zar to nije malo ili  se čekaju amandmani, takođe i stavka za sportski savez, spomen obilježje, kredit EIB-e, gruntovnica, izletište Matoševa Dubrava imamo u Rebalansu a isto i u Nacrtu Budžeta da li se to ostalo dužno izvođaču, otplata dugova, otpadne vode, te tvrdi da i dalje ima neizmirenih sredstava prema dobavljačima i da ovo ne odražava pravo stanje.Zatim je upitao „Šta je sa inicijativom poslanika u Skupštini ZE-DO kantona Senaida Begića da se poveća procenat  raspodjele poreskih primanja manjim općinama“? Po Zakonu o budžetu, tekuće budžetske rezerve to su sredstva za vanredne situacije.
Vijećnik Mirnes Tukić je istakao da se ovo može usvojiti ili neusvojiti, te smatra da su predhodni vijećnici govorili dobro, da ih podržava, ovo nije stvarno stanje, povećati iznos za Sportski savez. 
Vijećnik Hajrudin Šečić je istakao da su sredstva uplaćivana klubovima i da su klubovi radili, te da ne vjeruje da je Općinska načelnica namjerno smanjila dotaciju.
Zatim je Općinska načelnica odgovarala na pitanja koja su postavljena kroz diskusiju i sekretar Vijeća koja je obrazložila vezano za uspostavu gruntovnice, odnosno dosadašnje aktivnosti koje su poduzimane.
Predsjedavajući je zaključio diskusiju, te je sa 9 glasova ZA i 1 SUZDRŽANIM glasom donesen slijedeći

Z   A   K   LJ   U   Č   A   K

Usvaja se Rebalans Budžeta za 2014.godinu sa korekcijom povećanja iznosa za Sportski savez.

Tekst Rebalansa i Zaključka je sastavni dio zapisnika.

AD-2. Nacrt Budžeta za 2015.godinu sa tekstualnim obrazloženje, Nacrtom Odluke o 
           izvršenju budžeta i Nacrtom kapitalnog budžeta za 2015.godinu.
U diskusiji po ovoj tački dnevnog reda učestvovao je vijećnik Mirnes Tukić koji je istakao da će u ime Kluba vijećnika SDA podržati predložene Nacrte.

Vijećnik Izudin Aličić  je istakao da  sugeriše dobronamjerno, podržat će Nacrte kako bi isti išli na javnu raspravu.Osvrnuo se na slijedeće stavke: saniranje šteta, kapitalni transferi- da bi bilo dobro da se poredaju prioriteti, te da se iz prave sehare troši, tekuće rezerve, registracija vozila, popravka puteva, ulična rasvjeta- valjda će biti dovoljno, informisanje- smanjeno, transfer za kulturu- ovdje vam je čak greška jer smanjujete za 50% od rebalansiranog, Sportskom savezu - umjesto 7.000,- KM imam amandman na 10.000,-KM, podržava stavku naknade nezaposlenim porodiljama, definisati kriterije, takođe izvršiti pritisak na kanton za nezaposlene porodilje, poticaj nataliteta, stipendije- zašto je došlo do smanjenja, subvencije za poljoprivrednu proizvodnju- sugeriše da se planira 8.000,-KM. Stavka Poliklinika- greška jer u Rebalansu stoji nabavka aparata, rasvjeta- pretpostavlja da ima naznaka od koga, stavka 227- malo, na koji iznos je sklopljen ugovor sa konzorcijem, zemljišno knjižne evidencije- koji je put da se riješe ,diobeni bilans sa KP Rad Tešanj- volio bi da se ovo riješi, poslovne zone, rekonstrukcija puteva- dobro bi bilo da imamo obrazloženje, izdaci za otplatu dugova- ako ide realizacija kredita EIB, gdje je stavka otplate kamata. Kod Kapitalnog budžeta- neki planirani projekti su svrstani su u jednu stavku, stavka 8.nema veze sa kapitalnim budžetom i ne mogu ići u ovu tabelu.
Vijećnik Nijaz Avdić je istakao da se sredstva od Minis.poljoprivrede i vodoprivrede trebaju razdvojiti, iznos stavke 128.je smiješan, staviti bar 1.000,-KM, osvrnuo se na stavku reprezentacije i telefona- puno se troši, stavka 168 JPS obuka- šta je to? Transfer MZ-a – zašto je ostalo 20.000,- KM kad smo kazali da će se radit volonterski, stipendije se ne mogu smanjivati, stavka 213.parlamentarne političke partije - što će to, kome će se dati 1.000,-KM?
Subvencinorati poljoprivrednu proizvodnju-svako domaćinstvo sa 100,-KM koje posjeduje kravu, osvrnuo se na stavke 232.,238.,240. i 241. Sa pitanjima o čemu se radi.
Nakon diskusija pristupilo se glasanju tako da je jednoglasno (10 glasova ZA) donesen slijedeći
Z   A   K   LJ   U   Č   A   K

I- Usvaja se Nacrt Budžeta za 2015.godinu , Nacrt Odluke o izvršenju budžeta i   
             Nacrt kapitalnog budžeta za 2015.godinu.
II- Da se u roku od 15 dana održi javna rasprava po mjesnim zajednicama i da se izradi Prijedlog i ponudi Vijeću na razmatranje i usvanje.
III- Da  izrađivač  uobziri sve primjedbe, prijedloge i sugestije iznesene u diskusiji.

Tekst Zaključka je sastavni dio zapisnika.

AD-3. Prijedlog Odluke o pristupanju izradi ispravke i izmjene dijela Regulacionog plana   

           „Poslovne zone Karuše“ u općini Doboj Jug.

Uvodno obrazloženje je dao Edin Hadžić a u diskusiji učestvovao je vijećnik Izudin Aličić koji je istakao da se ne zna o kom iznosu se radi kad je u pitanju betonski kanal, te da se nikad nije potpisao ugovor sa JKP za održavanje i čišćenje zatvorenih i otvorenih kanala, te da se planiraju otvori kako bi se moglo lakše pristupiti čišćenju i održavanju istih , nakon čega je jednoglasno (10 glasova ZA) donesena slijedeća
O   D   L   U   K   A
o pristupanju izradi ispravke i izmjene dijela Regulacionog plana „Poslovne zone Karuše“ u općini Doboj Jug.

Tekst Zaključka je sastavni dio zapisnika.

AD-4. Studija izvodljivosti- Zauzimanje stava Općinskog vijeća po pitanju lokacija, 

           metodologija prečišćavanja otpadnih voda i modela upravljanja budućeg zajedničkog  

           postrojenja za prečišćavanje otpadnih voda za općine Tešanj, Usora i Doboj Jug.
Uvodno obrazloženje je dao Edin Hadžić, a u diskusiji su učestvovali vijećnici Nijaz Avdić i Izudin Aličić, zatim Općinska načelnica i sekretar Vijeća, nakon čega je jednoglasno (10 glasova ZA) donesen slijedeći
Z   A   K   LJ   U   Č   A   K

I- Da Općinska načelnica osim revidenta angažuje stručno lice ili više njih, koje će pomoći Općinskoj načelnici i komisiji u rješavanju ovog pitanja.
II- Da Općinsko vijeće, odnosno Općina ne odustaje od zajedničkog pristupa rješavanja ovog pitanja, da se traži od izrađivača Studije da razradi i konkretizuje sa aspekta troškova lokacija Karuše i Kraševo i zajedničkog preduzeća.O tome obavijestiti i Ministarstvo.

III- Da Općinska načelnica i Edin Hadžić održe sastanak sa Načelnikom općine Usora, da se vidi šta oni planiraju u narednih 5 godine ili do kraja njegovog mandata, da li će napraviti i 1 km kanalizacije, da li će ostati u ovom projektu aktivno ili pasivno.

Tekst Zaključka je sastavni dio zapisnika. 
AD-5. Nacrt Odluke o komunalnoj naknadi sa Nacrtom Odluke o utvrđivanju vrijednosti 

           boda komunalne naknade i Nacrtom Programa finansiranja komunalnih djelatnosti za   

           2015.godinu.

Ova tačka je skinuta sa dnevnog reda.
AD-6. Informacija iz oblasti boračko-invalidske zaštite za period od  I – X 2014.godine
U diskusiji je učestvovao vijećnik Izudin Aličić koji je upitao zašto se ova Informacija radi za 10 mjeseci kad je praksa da se Izvještaji i Informacije podnose za period 6 i 12 mjeseci  te da se ubuduće u Informaciju unose tabelarno invalidnine po procentima invalidnosti, i takođe za porodice poginulih., zatim se osvrnuo na to da su samo 4 lica koristila po 14 dana banjskog liječenja što je sramotno. Takođe je upitao da li je istina da je komandir čete Rasim Tukić sam za sebe uplatio doprinose kako bi se penzionisao, i da li je Hajrudin Šečić sam 

sebi platio troškove liječenja?Zatražio je i da se Služba više angažuje po ovim pitanjima, nakon čega je  jednoglasno (10 glasova ZA) donesen  slijedeći 
  Z   A   K   LJ   U   Č   A   K

Prima se k znanju Informacija iz oblasti boračko-invalidske zaštite za period I-X 2014. godine.
Tekst Zaključka je sastavni dio zapisnika.
Kako je iscrpljen dnevni red, predsjedavajući je zaključio rad sjednice u 20 sati i 03 minute. 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Kotorić Almasa

